
Na osnovu ¢lana 12. stav (1) tatka c¢) Zakona o Direkciji za finansije Br¢ko distrikta Bosne i
Hercegovine (,,Sluzbeni glasnik Bréko distrikta BiH, broj: 19/07 i 35/17), ¢lana 33. stav (1) tacka
a) Zakona o Trezoru Bréko distrikta Bosne i Hercegovine (,,SIuzbeni glasnik Brcko distrikta BiH®,
broj: 3/07, 19/07, 35/17 i 2/08), direktor Direkcije za finansije Brcko distrikta Bosne i Hercegovine
(u daljnjem tekstu: Direkcija za finansije)donosi

PRAVILNIK O RACUNOVODSTVU BUDZETA BRCKO DISTRIKTA
BOSNE | HERCEGOVINE

DIO PRVI - OSNOVNE ODREDBE

Clan 1.
(Predmet)

Pravilnikom o racunovodstvu budzeta Brcko distrikta Bosne i Hercegovine (u daljnjem tekstu:
Pravilnik) ureduje se budzetsko racunovodstvo kojim se definiSu:

a) standardne budzetske klasifikacije,
b) poslovne knjige i knjigovodstvene isprave,
c) priznavanje prihoda i primitaka, rashoda i izdataka,
d) procjenjivanje bilansnih pozicija,
e) interni ra¢unovodstveni nadzor,
f) revalorizacija,
g) finansijsko izvjeStavanje.

Clan 2.

(Provodenje)

(1) Odredbe ovog pravilnika duzni su provoditi budzetski korisnici i vanbudZetski fondovi Brcko
distrikta Bosne i Hercegovine.
(2) Budzetskim korisnicima i vanbudzetskim fondovima smatraju se budZzetski korisnici i
vanbudzetski fondovi koji su propisani Zakonom o budzetu Brcko distrikta Bosne 1 Hercegovine.



Clan 3.
(Svrha i cilj ra¢unovodstva)

(1) Racunovodstvo budZeta omogucava evidentiranje, pracenje, analiziranje i izvjeStavanje o
procesu izvrSenja budzeta.

(2) Pored navedenog u stavu (1) ovog ¢lana racunovodstvo budzeta omogucava i djelotvorno
upravljanje javnim sredstvima u skladu sa zakonskim propisima.

(3) Cilj ratunovodstva budzeta je dobijanje finansijskih izvjeStaja koji pruzaju pouzdane
informacije relevantne za donosSenje odluka, potrebe planiranja i praéenja izvrSenja budzeta.

Clan 4.
(Racunovodstvena nacela)

Racunovodstvo budzeta propisano ovim pravilnikom zasniva se na racunovodstvenim nacelima
taCnosti, istinitosti, pouzdanosti, sveobuhvatnosti, pravovremenosti i pojedinatnom iskazivanju
pozicija.
Clan 5.
(Vodenje racunovodstva)

(1) Direkcija za finansije osigurava pravilno vodenje ra¢unovodstva, unutra$nju ra¢unovodstvenu
kontrolu kao i nadzor nad transakcijama pri izvrSenju budzeta budzetskih korisnika.

(2) Vanbudzetski korisnici osiguravaju pravilno vodenje raunovodstva za svoje poslovne
aktivnosti.

(3) Direkcija za finansije je obavezna na osnovu dokumentacije dobijene od budZetskih korisnika
osigurati tacan unos podataka u poslovne knjige.

(4) Unos podataka vrsi se pojedinacno po vrstama prihoda i primitaka, rashoda i izdataka, obaveza
i potrazivanja, sredstava i izvora sredstava.

(5) Unos podataka u poslovne knjige mora biti u rokovima koji su propisani zakonskim propisima i
moraju istinito prikazati poslovne aktivnosti budZetskog korisnika 1 vanbudzetskog fonda.

Clan 6.
(Evidentiranje poslovnih aktivnosti)

(1) Poslovne aktivnosti se obavezno evidentiraju u glavnoj knjizi Trezora i glavnoj knjizi
vanbudzetskih fondova, preko najmanje Sestocifrenog analitickog konta uz mogucéu primjenu
subanalitickih konta koja mogu imati i viSe cifara.

(2) Analiti¢ki kontni plan je propisan Pravilnikom o knjigovodstvu budzeta Bréko distrikta Bosne i
Hercegovine, a sastoji se od konta svrstanih u klase, glavne kategorije, potkategorije, glavne grupe,
podgrupe 1 analiticka konta.

DIO DRUGI — STANDARDNE BUDZETSKE KLASIFIKACIJE



Clan 7.
(Standardne budzetske klasifikacije)

(1) Budzetska klasifikacija predstavlja sistematski okvir koji omogucéava sveobuhvatno
evidentiranje poslovnih aktivnosti budzetskih korisnika kao i vanbudzetskih fondova.

(2) Standardne budzetske klasifikacije su: fondovska, organizaciona, ekonomska, funkcionalna i
programska.

Clan 8.
(Vrste budZzetskih klasifikacija)

(1) Fondovska klasifikacija identifikuje izvore finansiranja i sredstva.
(2) Organizaciona klasifikacija identifikuje poslovne aktivnosti prema mjestu nastanka.

(3) Ekonomska klasifikacija identifikuje poslovne aktivnosti po vrsti prihoda i primitaka, rashoda i
izdataka, obaveza i potrazivanja, sredstava i izvora sredstava.

(4) Funkcionalna klasifikacija identifikuje svrhu poslovne aktivnosti.

(5) Programska klasifikacija omogucava pracenje poslovnih aktivnosti kroz projekte koji su
povezani u programe na osnovu zajednickog cilja budzetskih korisnika.

DIO TRECI — POSLOVNE KNJIGE | KNJIGOVODSTVENE ISPRAVE

Clan 9.
(Poslovne knjige)

(1) Poslovne knjige su jednoobrazne evidencije o stanju i promjenama na imovini, obavezama,
potrazivanjima, kapitalu, prihodima i rashodima budzetskih korisnika i vanbudzetskih fondova.

(2) Poslovne knjige su: dnevnik, glavna knjiga i pomo¢ne knjige.
(3) Poslovne knjige iz stava (1) ovog ¢lana imaju vaznost javne isprave.

(4) Dnevnik je poslovna knjiga u koju se hronoloski unose finansijske promjene kod budzetskih
korisnika 1 vanbudzetskih fondova slijedom njihovog nastanka.

(5) Glavna knjiga je poslovna knjiga skupa svih racuna koja se vodi po sistemu dvojnog
knjigovodstva, a u kojoj se sistematski obuhvataju stanja i evidentiraju sve promjene na imovini,
obavezama, potrazivanjima, kapitalu, prihodima i rashodima.

(6) Pomo¢ne knjige su analiticke knjigovodstvene evidencije stavki koje su u glavnoj knjizi
iskazane sinteticki.



(7) Obavezne pomoc¢ne knjige su: knjiga ulaznih racuna, knjiga ulaznih dokumenata, knjiga
izlaznih racuna, knjiga zaliha materijala, knjiga sitnog inventara, knjiga stalnih sredstava, knjiga
evidencije kapitalnih projekata, knjiga javnog duga, knjiga blagajne, knjiga registra plata i knjiga
izvoda Ziroracuna.

(8) Osim pomoc¢nih knjiga iz stava (7) ovog ¢lana budzetski korisnici i vanbudZzetski fondovi mogu
voditi i druge pomo¢éne knjige potrebne za taéno evidentiranje i praéenje poslovnih aktivnosti.

Clan 10.
(Vodenje poslovnih knjiga)

(1) Poslovne knjige vode se za fiskalnu godinu koja je jednaka kalendarskoj godini.

(2) U glavnoj knjizi pocetna stanja analitickih konta na pocetku fiskalne godine moraju biti ista
kao zaklju¢na stanja na kraju prethodne fiskalne godine.

Clan 11.
(Knjigovodstvena isprava)

(1) Knjigovodstvena isprava je pisani dokaz o nastaloj poslovnoj promjeni.

(2) Unos podataka u poslovne knjige budzeta zasniva se na vjerodostojnim, istinitim i urednim
knjigovodstvenim ispravama.

(3) Knjigovodstvena isprava sluzi kao podloga za unosenje podataka u poslovne knjige.

(4) Knjigovodstvena isprava iz stava (1) ovog ¢lana sluzi istovremeno kao podloga za nadzor i
reviziju.
(5) Budzetski korisnici i vanbudzetski fondovi su odgovorni za ispravnost knjigovodstvenih

isprava.

(6) Ovlasteno lice koje potpisuje knjigovodstvenu ispravu ispravi potvrduje da je isprava istinita i
da realno prikazuje poslovnu promjenu.

Clan 12.
(Zastita i Cuvanje poslovnih knjiga)

(1) Glavna knjiga se na kraju godine zatvara, vrsi se zaStita racunovodstvenih podataka glavne
knjige elektronskim putem.



(2) Poslovne knjige propisane ovim pravilnikom kao i knjigovodstvene isprave ¢uvaju se u skladu
s ¢lanovima 32. i 33. Zakona o racunovodstvu i reviziji u Br¢ko distriktu Bosne i Hercegovine.

DIO CETVRTI — PRIZNAVANJE PRIHODA | PRIMITAKA, RASHODA | IZDATAKA |
PROCJENJIVANJE BILANSNIH POZICIJA

Clan 13.
(Nacelo modifikovanog nastanka dogadaja)

(1) Priznavanje prihoda i primitaka, rashoda i izdataka sadrzanih u glavnoj knjizi vr$i se prema
racunovodstvenom nacelu modifikovanog nastanka dogadaja.

(2) Racunovodstveno naéelo modifikovanog nastanka dogadaja iz stava (1) ovog ¢lana znaci da se
prihodi i primici priznaju u periodu u kojem su mjerljivi i raspolozivi, odnosno kada su uplaceni na
Jedinstveni radun Trezora, a rashodi i izdaci se priznaju u obracunskom periodu u kojem je
obaveza za placanje nastala.

Clan 14.
(Procjenjivanje bilansnih pozicija)

(1) Pod procjenjivanjem bilansnih pozicija podrazumijeva se utvrdivanje vrijednosti pojedina¢nih
pozicija bilansa.

(2) Stalna i privremena materijalna imovina obracunava se i knjizi po nabavnoj vrijednosti.

(3) Nabavnu vrijednost imovine ¢ini kupovna cijena uvecana za izdatke koji su direktno vezani za
nabavku imovine.

(4) Otpis stalnih sredstava provodi se ispravkom vrijednosti stalne imovine indirektnom metodom
na teret izvora sredstava.

(5) Ispravka vrijednosti stalnih sredstava provodi se linearnom metodom otpisa primjenom
godis$njih amortizacionih stopa iz Nomenklature stalnih sredstava sa stopama amortizacije.

(6) Osnovica za otpis stalne imovine u obliku stvari jesu: nabavna odnosno revalorizovana
vrijednost dugotrajne imovine.

(7) Revalorizacija imovine se vrsi u skladu s vaze¢im zakonskim propisima.

(8) Domaci novac u blagajni i na raCunima i podra¢unima iskazuje se u nominalnom iznosu, a
strani novac po kursu Centralne banke Bosne i Hercegovine na dan bilansiranja.

(9) Bilansne pozicije potrazivanja i obaveza priznaju se prema iznosima iz ugovora.



Clan 15.
(Popis)

(1) Budzetski korisnik i vanbudzetski fond obavezno na kraju godine popisuje stvarno stanje
imovine, obaveza i potrazivanja.

(2) Budzetski korisnici i vanbudzetski fondovi prije izrade godiSnjeg obracuna uskladuju stanje
sredstava 1 njihovih izvora iskazanih u racunovodstvu sa stvarnim stanjem utvrdenim popisom
(inventurom).

DIO PETI — INTERNI RACUNOVODSTVENI NADZOR I FINANSIJSKO IZVJESTAVANJE

Clan 16.
(Interni ra¢unovodstveni nadzor)

(1) Budzetski korisnici i vanbudzetski fondovi su duzni osigurati sistem stalnog internog
racunovodstvenog nadzora uspostavljanjem sistema internih kontrola.

(2) Sistem internih kontrola osigurava se uspostavom organizacije i donoSenjem procedura koje
omogucavaju izvrsavanje planiranih aktivnosti u skladu sa zakonskim propisima.

(3) Internim racunovodstvenim nadzorom provjerava se da li za poslovne aktivnosti i transakcije
koje treba da se evidentiraju u glavnu knjigu Trezora i u glavnu knjigu vanbudzetskog fonda
postoji adekvatna knjigovodstvena isprava.

(4) Internim racunovodstvenim nadzorom omogucéava se da finansijski izvjestaji pruze kompletne,
pouzdane 1 vjerodostojne informacije o poslovnim aktivnostima budZetskih korisnika i
vanbudZetskih fondova.

Clan 17.
(Finansijsko izvjestavanje)

(1) Direkcija za finansije — Trezor za svaku budzetsku godinu sastavlja sljedece finansijske
izvjestaje:

a) Bilans stanja, na obrascu BS
b) Racun prihoda i rashoda, na obrascu PR
c) Iskaz o nov¢anom toku, na obrascu NT

d) Iskaz o kapitalnim izdacima i finansiranju, na obrascu KiF



e) Posebni podaci o platama i broju zaposlenih, na obrascu PPPiZ.

(2) Zabiljeske uz Bilans stanja treba da pruze informacije i pojasne stavke iskazane u Bilansu
stanja.

(3) Navedeni finansijski izvjestaji se moraju sastavljati i kod vanbudzetskih fondova.

(4) Finansijski izvjeStaji moraju pruziti tacan, istinit i pouzdan pregled prihoda, primitaka, rashoda
I izdataka, obaveza i potrazivanja, stanje imovine i izvora.

(5) Navedeni finansijski izvjestaji ¢ine glavne finansijske izvjestaje i Cuvaju se trajno.

Clan 18.
(Godisnji finansijski izvjeStaj)

(1) Glavni finansijski izvjestaji zajedno sa zabiljeSkama predstavljaju godisnji obracun.

(2) Finansijski izvjestaj sadrzi podatke o ostvarenim poslovnim aktivnostima godine za Koju se
sastavlja izvjestaj, kao 1 podatke prethodne fiskalne godine.

(3) Sadrzaj i oblik finansijskih izvjestaja propisuju se Pravilnikom o finansijskom izvjeStavanju.

(4) Glavne finansijske izvjeStaje mora potpisati certificirani ra¢unovoda koji svojim potpisom
potvrduje da se podaci u finansijskim izvjestajima ne razlikuju od podataka u glavnoj knjizi.

Clan 19.
(Periodicni finansijski izvjeStaji)
(1) Za potrebe izvjeStavanja i kontrole izvrSavanja budZeta, Direkcija za finansije je obavezna za
budzetske korisnike sastavljati periodi¢ne finansijske izvjestaje koji treba da prikazu sve prihode 1

primitke, rashode i izdatke za period za koji se sastavlja izvjesta;.

(2) Periodi¢ni finansijski izvjeStaji se sastavljaju tromjesecno, Sestomjesecno, devetomjesecno 1
godisnje.

(3) Periodi¢ne finansijske izvjestaje su obavezni sastavljati i vanbudzetski fondovi.

Clan 20.
(Podnosenje finansijskih izvjeStaja)

(1) Direkcija za finansije je duzna podnositi finansijske izvjeStaje Vladi Brcko distrikta Bosne i
Hercegovine.



(2) Vanbudzetski fondovi su duzni podnositi finansijske izvjestaje svojim nadleznim tijelima.
(3) Finansijski izvjestaji sastavljeni u skladu s ovim pravilnikom sluze ujedno za potrebe revizije i

statistike.

DIO SESTI — PRELAZNE I ZAVRSNE ODREDBE

Clan 21.
(Stupanje na snagu)

Ovaj pravilnik stupa na snagu narednog dana od dana objavljivanja u ,,Sluzbenom glasniku Br¢ko
distrikta BiH*, a primjenjivat ¢e se od 1. 1. 2019. godine.

Clan 22.
(Stavljanje van snage)

Stupanjem na snagu ovog pravilnika stavlja se van snage Pravilnik o racunovodstvu Brcko
distrikta Bosne i Hercegovine (,,Sluzbeni glasnik Bréko distrikta BiH”, broj 25/07).

Direktor Direkcije za finansije

Mato Luci¢, dipl. ecc.



